Վրաստանի օրենքը
սոցիալական օգնության մասին
(2022 թվականի դեկտեմբերի 1-ի դրությամբ)

Գլուխ  I. Ընդհանուր դրույթներ
Հոդված  1. Օրենքի նպատակը և կարգավորմանա ոլորտը  
1. Սույն օրենքի նպատակն է սոցիալական օգնության ուղղորդող համակարգի ձևավորմամբ բնակչությանն արդար, նպատակային և արդյունավետ օգնությամբ ապահովելը:  
2. Սույն օրենքը  կարգավորում է Վրաստանի տարածքում սոցիալական օգնություն ստանալու հետ կապված հարաբերությունները, սահմանում է սոցիալական օգնության ոլորտում իրավասու վարչական մարմինները, սահմանում է սոցիալակն օգնության տեսակները և դրա նշանակման  հիմնական սկզբունքները:
Հոդված  2. Օրենքի գործելու ոլորտը  
	Սույն օրենքը տարածվում է Վրաստանում օրինական հիմքով բնակվող, հատուկ խնամքի կարիք ունեցող  անձանց, աղքատ ընտանիքների և անօթևան անձանց վրա, եթե նույն օրենքով այլ բան սահմանված չէ: 

Հոդված  3. Օրենսդրություն սոցիալական օգնության մասին
Սոցիալական օգնության մասին օրենսդրությունը կազմված է Վրատանի Սահմանադրությունից, Վրաստանի միջազգային պայմանագրերեից և համաձայնագրերից, սույն օրենքից, Վրաստանի  այլ օրենսդրական և ենթաօրենսդրական նորմատիվ ակտերից:  

Հոդված 4. Տերմինների բացատրությունը 
Սույն օրենքում օգտագործած տերմինները ունեն հետևյալ նշանակությունը՝ 
ա) բենեֆիցիար՝ սոցիալական օգնություն ստացող. 
բ) ապաստարան՝ սոցիալակն ծառայության տրամադրողը, որը  ապահովոււմ է անօթևան անձանց գիշերակացով և սնունդով.
գ)	 վերաինտեգրում՝ մասնագիտացված հաստատությունում տեղավորված անձիմկենսաբանական ընտանիքում, հոգաբարձուի (խնամակալի) ընտանիք վերադարձնելը. 
դ) վստահված խնամատար՝ մայրացու/հայրացու, որը պետության հետ կնքած պայմանագրի հիման վրա ապահովում է հատուկ խնամքի կարիք ունեցող այն անձի  ապրելը  և նրա մասին հոգ տանելը, որն իր ընտանիքի անդամը չէ.
ե) նախարար՝ Վրաստանի բռնազավթած տարածքներից փախստականների, աշխատանքի, առողջապահության և սոցիալակն պաշտպանության նախարար.
զ) ընտանիքի իրավասու ներկայացուցիչ՝ ընտանիքի չափահաս, գործունակ անդամ կամ ընտանիքի վստահությամբ օժտված անձ, որը դիմում է իրավասու մարմնին սոցիալակն օգնության խնդրանքով և նրա հետ վարում է հարաբերություններ.
է) գործակալություն՝ Վրաստանի  բռնազավթած տարածքներից փախստականների, աշխատանքի, առողջապահության և սոցիալական պաշտպանության նախարարության համակարգի մեջ մտնող ծառայություն.
ը) նախարարություն՝ Վրաստանի բռնազավթած տարածքներից փախստականների, աշխատանքի, առողջապահության և սոցիալական պաշտպանության նախարարություն.
թ) սոցիալական օգնություն՝  ցանկացած տեսակի  դրամական կամ ոչ դրամական բնույթի շահույթ, որը պատկանում է հատուկ խնամքի կարիք ունեցող անձանց, աղքատ ընտանիքների կամ անօթևան անձնաց համար.  
ժ) սոցիալական օգնության համակարգ՝ պետության կողմից ֆինանսավորվող, կազմակերպված կամ/և իր հսկողության տակ իրականացվող միջոցառումների  համակցություն, որն ուղղված է հատուկ խնամքի կարիք ունեցող  անձի, աղքատ ընտանիքի  կամ անօթևան անձի սոցիալ-տնտեսական վիճակի բարելավմանը. 
ի) սոցիալական ծառայություն՝  գործունեություն, որի  նպատակն է ոչ դրամական սոցիալակն օգնության միջոցով հատուկ խնամք կարիք ունեցող  անձի, աղքատ ընտանիքի կամ անօթևան անձի  յուրահատուկ պահանջները բավարարելը.
լ) սոցիալական ծառայություն տրամադրող՝  վարչական մարմին, ֆիզիկական կամ իրավաբանական անձ, որը  օրենսդրությամբ սահմանված կարգով ապահովում է սոցիալական ծառայության տրամադրումը.
խ) սոցիալական աշխատող՝ հոգաբարձության կամ խնամատարության մարմնի հատուկ իրավասություն ունեցող  անձ.
ծ) հատուկ խնամքի կարիք ունեցող անձիք՝
ծ.ա) որբ կամ ծնողների խնամքից զուրկ երեխաներ.  
ծ.բ) սահմանափակ կարողություն ունեցող անձինք.
ծ.գ) ընտանիքի խնամքից զրկված, ինքնասպասարկման սահմանափակ ունակության ունեցող չափահասներ.
ծ.դ) խնամակալին կորցրած.
ծ.ե) անօթևան երեխա. 
կ) կանխարգելում՝ միջոցառումնրի համադրություն, որի նպատակն է անձի ընտանեկան միջավայրում դաստիարակվելու նախապավության  իրավունքի  պաշտպանությունը և նրա ծնողների՝ խնամակալությունից զուրկ ճանաչելուց խուսափելը. 
հ)	անօթևան անձ՝ մշտական, սահմանված բնակվելու տեղ չունեցող անձ, ով մունիցիպալիտետում գրանցված է որպես անօթևան.
ձ) աղքատ ընտանիք՝ առանձին բնակելի տարածքում մշտապես բնակվող անձ կամ անձանց խումբ, որոնք զբաղվում են համատեղ  կենցաղյին գործունեությամբ և որոնց  սոցիալ-տնտեսական ցուցանիշը ցածր է Վրաստանի կառավարության սահմանած մակարդակից. 
ղ)	 գնահատման համակարգ՝ համակարգ, որի  միջոցով  գնահատվում է ընտանիքի սոցիալ-տնտեսական վիճակը և որոշվում է նրա բարեկեցության մակարդակը.
ճ) վստահված դաստիարակություն՝ պետական հոգածության ձև, որը  մոտեցրած է ընտանեկան հոգածությանը, որի նպատակն է վստահված խնամատարի խնամքը և դաստիարակությունը և իրականացվում է պետության և վստահված դաստիարակի միջև կնքած պայմանագրի հիման վրա.
մ) վստահված դաստիարակվող՝ պետության և վստահված դաստիարակի միջև կնքած պայմանագրի  հիման վրա վստահված դաստիարակին վստահված դաստիարակության հանձնած անձը.
յ) ներքին տնտեսական գործունեություն՝ ընտանիքի բարօրությանը ուղղված գործունեություն, որը  նախատեսնոմ է բնակելի  տարածքի  համատեղ օգտագործումը, դրա խնամք-տիրություն անելը, ընտանիքի համար անհրաժեշտ ապրուստի միջոցների ձեռքբերումը և համատեղ տնօրինել-բաժանելը.
ն) սահմանափակ կարողության կարգավիճակ ունեցող անձ՝ անձ, որին շնորհվել է այդպիսի կրգավիճակ «Բժշկական-սոցիալական փորձաքննության մասին» Վրաստանի օրենքին համապատասխան.
շ) կերակրողին կորցրած՝ ծնողներից մեկին կամ երկուսին կորցրած երեխան (երեխաներ) մինչև 18 տարեկանը լրանալը.
ո) անօթևան երեխա՝ փողոցում ապրող անչափահաս կամ/և փողոցում աշխատող անչափահաս, որը այսպես է նույնականացված համապատասխան իրավասության տեր սոցիալական աշխատողի կողմից, երեխաների պաշտպանության դիմումների ընթացակարգերի համապատասխան:
Վրաստանի 2009 թվականի դեկտեմբերի 18 –ի օրենք №2386-ՎՕՏ I, №50, 31.12.2009թ., հոդվ.403
Վրաստանի 2010թվականի հուլիսի 16 –ի օրենք №3441-ՎՕՏ I, №42, 22.07.2010թ., հոդվ.265
Վրաստանի  2012թվականի ապրիլի  24-ի օրենք  №6061 – կայքէջ, 07.05.2012թ.
Վրաստանի  2016 թվականի հունիսի 22 –ի օրենք  №5447 – կայքէջ,12.07.2016թ.
Վրատանի  2017 թվականի մայիսի 4-ի օրենք  №747 – կայքէջ, 24.05.2017թ. 
Վրաստանի 2018 թվականի հուլիսի 5 օրենք  №3082 – կայքէջ,11.07.2018թ. 
Վրաստանի  2020 թվականի հուլիսի  15 –ի օրենք  №6889 – կայքէջ, 28.07.2020թ. 

Հոդված 5. Օրենքի հիմնական սկզբունքները 
Սույն օրենքի հիմնական սկզբունքներն են՝
ա) սոցիալական օգնության, որպես անհրաժեշտության գնահատման վրա հիմնաված պետական աջակցության, բայց ոչ  օրենքով երաշխավորված աննախապայման իրավունքի,  ճանաչումը.
բ) սոցիալական օգնության համակարգի միջոցով համպաատասխան ռեսուրսների նպատակաուղղված վերաբաշխումը  հատուկ խնամքի կարիք ունեցող անձանց, աղքատ ընտանիքների և անօթևան անձանց.
գ) սոցիլական  ծառայության երկընտրանքային տեսակների զարգացման աջակցությունը: 
Գլուխ  II. Սոցիալական օգնության տեսակները

Հոդված 6. Սոցիալական օգնության տեսակները 
Սոցիալական օգնության տեսակներն են՝ 
ա) ապրելու նպաստը.
բ) վերաինտեգրման նպաստը. 
գ) վստահված դաստիարակության  վարձատրությունը.
դ) չափահասին ընտանեկան խնամքի  վարձատրությունը.
ե) ոչ դրամական սոցիալական օգնությունը. 
զ) սոցիալական փաթեթը:
Վրաստանի 2010 թվականի հւլիսի 16-ի օրենք №3441-ՎՕՏ I, №42, 22.07.2010թ., հոդվ.265
Վրաստանի  2012 թվականի ապրիլի  24-ի օրենք  №6061 – կայքէջ,  07.05.2012թ.

Հոդված  7. Կենսաապահովման նպաստը
1. Ընտանիքն իրավունք ունի  պահանջել  կենսաապահովման նպաստ:  
2. Կենսաապահովման նպաստը  դրամական սոցիալական օգնություն է, որը  հատկացրած է գնահատման համակարգով նույնականացված աղքատ ընտանիքների սոցիալ-տնտեսական վիճակը բարելավելու համար:  
3. Կենսաապահովման նպաստի նշանակման, դադրեցման, նորացման և ընդհատման կարգը և պայմանները, ինչպես նաև դրա տրամադրելու հետ կապված այլ հարաբերությունները կարգավորվում են նախարարի հրմանով: 
Հոդված 8. (հանված է)   
Վրաստանի  2012 թվականի ապրիլի 24 օրենքը  №6061 – կայքէջ, 07.05.2012թ.
Հոդված  9. Վերաինտեգրման նպաստը
1. Ընտանիքն իրավունք ունի պահանջելու վերաինտեգրման նպաստ:
2. Վերաինտեգրման նպաստը  դրամական սոցիալական օգնություն է, որը տրվում է հատուկ խնմաքի  կարիք ունեցող  անձի կենսաբանական ընտանիքին, խնամակալին, ով այդ անձին դուրս է բերում մասնագիտացված  հաստատությունից ընտանեկան միջավայրում ապրելու համար և նրան կխնամի համապատասխան ձևով:
3. Վերաինտեգրման նպաստի չափը որոշվում է Վրաստանի կառավարությունը: 
4. Վերինտեգրման նպաստի նշանակման, դադարեցման, նորացման և ընդհատման կարգը և պայմանները, ինչպես նաև դրա տրամադրման հետ կապված  այլ հարաբերությունները կարգավորվում են նախարարի հրամանով:      

Հոդված  10. Վստահված դաստիարակության վարձատրումը 
1. Վստահված դաստիարակության վարձատրությունը  դրամական սոցիալական օգնություն է, որը տրվում է վստահված դաստիարկին վստահված դաստիարակվողին խնամելու և դաստիարակելու համար: 
2. Վստահված դաստիարակության վարձի  չափը  սահմանվում է Վրաստանի կառավարությունը: 
3. Վստահված դաստիարակության վճարի նշանակման, դադարեցման, նորացման և ընդհատման կարգը և պայմանները, ինչպես նաև դրա տրամադրման հետ կապված այլ հարաբերությունները  կարգավորվում են նախարարի հրամանով: 
Վրաստանի 2009թվականի դեկտեմբերի 18–ի օրենք №2386-ՎՕՏ I, №50, 31.12.2009թ., հոդվ.403 
Վրաստանի 2010 թվականի հուլիսի 16 օրենք №3441-ՎՕՏ I, №42, 22.07.2010թ., հոդվ.265 
Վրաստանի  2017 թվականի մայիսի 4 օրենք  №747 – կայքէջ, 24.05.2017թ.

Հոդված 11. Չափահասների ընտանեկան խնամքի վարձատրումը  
Չափասների ընտանեկան խնամքի վարձատրումը դրամական սոցիալական օգնություն է, որը տրվում է անձին, ով չափահասին դուրս է բերում մասնագիտացված  հաստատությունից ընտանեկան միջավայրում ապրելու համար և նրան ցուցաբերում է համապատասխան խնամք: 
1. Չափահասի ընտանեկան խնամքի  վարձատրման չափը և  վճարելու պարբերականությունը  սահմանում է Վրաստանի կառավարությունը: 
2. Չափահասին ընտանեկան խնամքի վճարի նշանակման, դադարեցման, նորացման և ընդհատման կարը և պայմանները, ինչպես նաև դրա տրամադրման հետ կապված այլ հարաբերությունները կարգավորվում են նախարարի  հրամանով: 
Հոդված 12. Ոչ դրամական սոցիալական օգնությունը
1. Հատուկ խնամքի  կարիք ունեցող անձը կարող է լինել ոչ դրամական սոցիալական օգնություն ստացող: 
2. Կանխարգելման և վերաինտեգրման նպատակով ոչ դրամական սոցիալական օգնություն կարող է տրամադրվել նաև երեխային կամ/և նրա ընտանիքին, երբ ընտանիքում առկա իրավիճակը երեխայի խնամքազրկված ճանաչման հիմնավոր նախապայման է, կամ խնամքազրկված երեխային իր ընտանեկան միջավայրում ապրելը ապահովելու համար:  
3. Ոչ դրամական սոցիալական ծառայությունների տեսակները, ինչպես նաև ընտանիքում առկա վիճակի  գնահատման չափանիշները, որոնց միջոցով էլ որոշվում է երեխային խնամազաուրկ ճանաչելու ռիսկի ցուցանիշները, սահմանվում են նախարարի հրամանով: 
Վրաստանի 2009 թվակնի դեկտեմբերի 18-ի օրենք №2386-ՎՕՏ I, №50, 31.12.2009թ, հոդվ.403  

Հոդված 121. Սոցիալական փաթեթը
1. Սոցիալական փաթեթն  ամենամսյա դրամական շահույթ է կամ/և շահույթների (դրամական և ոչ դրամական) ամբողջություն է, որոնց չափը, ստացողների շրջանակը, տրամադրման կարգն ու պայմանները սահմանվում են Վրաստանի կառավարության որոշմամբ:  
2. Սույն օրենքի համաձայն սոցիալական փաթեթի  նշնակման հիմքերն են՝ 
ա) սահմանափակ կարողության կարգավիճակի հաստատումը.
բ) կերակրողի մահանալը: 
Վրաստանի 2012 թվականի ապրիլի 24-ի օրենք  №6061 – կայքէջ, 07.05.2012թ.

Հոդված 122. Սահմանափակ կարողության կարգավիճակ ունեցող անձանց սոցիալական փաթեթի չափը և հաշվարկի  կարգն ու պայմանները
1. Սահմանափակ կարողույան կարգավիճակ ունեցող  անձանց սոցիալական փաթեթի չափը սահմանվում է սույն օրենքով սահմանված հաշվարկի  կարգի և պայմանների համաձայն: 
2. Սահմանափակ կարողության կարգավիճակ ունեցող  անձանց սոցիալական փաթեթի չափը որոշվում է որպես Վրստանի կառավարության համապատասխան իրավական ակտով սահմանված բազային սոցիալական փաթեթի չափ, ավելացած՝ 
ա) խիստ արտահայտված սահմանափակ կարողության կարգավիճակ ունեցող անձանց և սահմանափակ կարողության կարգավիճկ ունեցող երեխաների համար՝ վերջին 6 եռամսյակում համախառն ներքին պրոդուքտի (ՀՆԱ) իրական աճի ցուցանիչի միջին թվաբանականի 80 տոկոսի և վերջին 12 ամսվա արժեզրկման միջին ցուցանիշի գումարով, բայց առնվազն 25 լարիով.
բ) բոլոր մնացած կարգերի  սահմանափակ կարողության կարգավիճակ ունեցող անձանց համար՝վերջին 12 ամսվա արժեզրկման միջին ցուցանիշով, բայց առնվազն 20 լարիով: 
3. Եթե սույն հոդվածի 2-րդ կետով սահմանված կարգով սոցիալական փաթեթի  չափը 5-ի բազմապատիկ թվից պակաս է, սոցիալական փաթեթի քանակը կլորացվում է առավելագույնը մինչև մոտակա 5-ի բազմապատիկ թիվը:
4. Սոցիալական փաթեթի չափը սույն հոդվածով սահմանված կարգով աճում է համապատասխան բյուջետային տարվա հենց առաջին ամսից, ինչը արտացոլվում  է Վրաստանի  կառավարության համապատասխան իրավական ակտում: 
5. Վրաստանի կառավարությունը  իրավասու է  սահմանել սույն հոդվածի 2-րդ կետով նախատեսված  սկզբունքներին համապատասխան հաշվարկած բազային սոցիալական փաթեթի ավելացած քանակը:
6. Այս հոդվածի նպատակների համար՝
ա) արժեզրկման ցուցանիշը սահմանվում է  որպես Վրաստանի բյուջետային օրենսգրքի 38-րդ և 39-րդ հոդվածների հիման վրա Վրաստանի կառավարության կողմից Վրաստանի համապատասխան տարվա պետական բյուջեի մասին Վրաստանի օրենքի նախագծի Վրաստանի Խորհրդարանին ներկայացնելու պահին հանրային իրավասության իրավաբանական անձի՝ Վրաստանի վիճակագրության ազգային ծառայության կողմից հրապարակված պաշտոնական տվյալներով նախտեսված 12 ամսվա միջին սպառողական գների ինդեքսը նախորդ 12 ամսվա միջին սպռողական գների ինդեքսի համեմատությամբ, կլորացված մինջև համապատասխան թվի  տասնորդկանաը. 
բ )	ամբողջական ներքին արտադրանքի իրական աճի ցուցանիշը սահմանվում է որպես Վրաստանի բյուջետային օրենսգրքի 38-րդ և 39-րդ հոդվածների հիման վրա Վրաստանի  օրենքի նախագծի  Վրաստանի  Խորհհրդարանին ներկայացնելու պահին հանրային իրավասության իրավաբանական անձի՝ Վրաստանի վիճակագրության ազգային ծառայության կողմից հրապարակված պաշտոնական տվյալներով  նախատեսված եռամսյակում լրիվ ներքին արտադրանքի իրական աճի ցուցանիշը նախորդ տարվա համապատասխան եռամսյակում լրիվ ներքին պրոդուկտի իրական աճի ցուցանիշի համեմատությամբ, կլորացված մինչև համապատասխան թվի  տասնորդականաը:  
Վրաստանի 2022 թվականի դեկտեմբերի 1-ի օրենք №2277 –կայքէջ,  14.12.2022թ.

Գլուխ  III. Մասնագիտացված հաստատություն

Հոդված  13. Մասնագիտացված հաստատությունը
1. Մասնագիտացված հաստատությունը  ֆիզիկական կամ իրավաբանական անձ է, որը իրականացնում է հատուկ խնամքի կարիք անձանց սոցիալական ծառայություն ամբողջ օր ու գիշերվա ընթացքում կամ/և օր ու գիշերվա սահմանված ժամանակահատվածում, բացի պանսիոնային ծառայություն ունեցող հանրակրթական հաստատությանը:  
2. Մասնագիտացված հաստատությունը/մասնագիտացված հաստատության աշխատակիցը չի կարող լինել  «Ընդդեմ սեռական ազատության և անձեռնմխելիոթյանուղված հանցանքի  դեմ պայքարի մասին» Վրաստանի օրեքով նախատեսված  ընդդեմ սեռական ազատության և անձեռնմխելիության   ուղղված հանցանքի համար դատված անձը, անկախ դատվածությունը հանելուց կամ չեղարկելուց: 
Վրաստանի 2010 թվականի հուլիսի 6-ի օրենք №3441-ՎՕՏ I, №42, 22.07.2010թ., հոդվ.265 Վրաստանի  2020 թվականի մարտի 17-ի օրենք  №5764 – կայքէ, ջ 23.03.2020թ.
Հոդված  14. Մասնագիտացված հաստատությունում  անձի տեղավորումը
1. Մասնագիտացված հաստատությունում լրիվ պետական բավարարմամբ կամ համաֆինանսավորմամբ անձի տեղավորման, նաև շուրջօրյա մասնագիտացված հաստատությունում անչափահասի տեղավորման մասին որոշումը կայացնում է իրավասու անձը: 
2. Իրավասու անձ կարող է լինել  մունիցիպալ մարմինը, որը իր իրավասությունների շրջանակում ապահովում է՝ մասնգիտացված հաստատությունում անձի ֆինասավորումը (համաֆինանսավորումը, կամ հոգաբարձության և խնամակալության մարմինը: 
3. Մասնագիտացված հաստատությունում անձի տեղավորման մասին դիմումը, եթե Վրաստանի  օրենսդրությամբ որևէ այլ բան չի  սահմանված, իրականացվում է սույն հոդվածի  4-րդ կետով սամանված շահագրգիռ  կողմի գրավոր դիմումի հիման վրա: 
4. Շահագրգիռ կողմ կարող է լինել՝
ա) մասնագիտացված հաստատությունում տեղավորվել ցանկացողը.
բ) 	 մասնագիտացված հաստատությունում տեղավորված անձի  ընտանիքի անդամը  կամ այդ ընտանիքի իրավասու ներկայացուցիչը. 	
գ) մունիցիպալ մարմինը, եթե մասնագիտացված հաստատությունում տեղավորվելու ցանկություն ունեցողը միայնակ է և չի կարող դիմումն ինքնուրույն ներկայացնել.
դ) դատարանը.
ե) հոգեբարձության և նամակալության մարմինը:
5. Գտած երեխաայի մասնագիտացված հաստատությունում տեղավորելու կապակցությամբ  ստեղծված հարաբերությունները կարգավորվում են նախարարի հրամանով:
6. Մասնագիտացված հաստատություն անձի տեղավորման, ինչպես նաև այդ հաստատությունից նրան դուրս բերելու կարգը, պայմանները և իրավասու մարմինների իրավասությունները սահմանվում են նախարարի հրամանով:  
Վրաստանի  2009 թվականի դեկտեմբերի  18-ի օրենք №2386-ՎՕՏ I, №50, 31.12.2009թ., հոդվ.403
Վրաստանի  2020 թվականի հուլիսի 15-ի օրենք №6889 – կայքէջ,  28.07.2020թ.

Հոդված 15. Մասնագիտացված հաստատության ֆինասավորումը և համաֆինասավորումը
1. Մասնագիտացված հաստատության ֆինասավորման աղբյուրները հնարավոր է լինեն Վրաստանի պետական բյուջեն, Աբխազիայի և Աջարիայի Ինքնավար Հանրապետությունների բյուջեները, մունիցիպալիտետների բյուջեները կամ/և Վրաստանի օրենսդրությամբ նախատեսված  այլ աղբյուրները:  
2. (հանված է):
3. (հանված է):
4. Մասնագիտացված հաստատությունում անձի տեղավորման ֆինասավորման (համաֆինանսավորման) կարգը և պայմանները սահմանվում են Վրաստանի կառավարության որոշմամբ: 
Վրաստանի  2009 թվականի դեկտեմբերի 18-ի օրենք №2386-ՎՕՏ I, №50, 31.12.2009թ., հոդվ .403
Վրաստանի 2020 թվականի հուլիսի 15-ի օրենք №6889 – կայքէջ, 28.07.2020թ.
Գլուխ  IV. Սոցիալական օգնության  ոլորտում գործունեություն իրականացնող  սուբյեկտների  իրավասությունները և իրավունք-պարտականությունները
Հոդված  16. Նախարարության իրավասությունները և իրավունք-պարտականնությունները 
1. Նախարարությունը՝
ա) կարգավորում և համակարգում է սոցիալական օգնության համակարգի գործառույթները. 
բ) իրականացնում է սոցիալակն օգնության արդյունավետության մոնիտորինգ. 
գ) մշակում է ընտանիքի սոցիալ-տնտեսական վիճակի գնահատման մեթոդոլոգիան, որը հաստատվում է Վրաստանի կառավարության որոշմամբ. 
դ) մշակում է երեխաների մասին հոգ տանելու չափանիշները, որոնք հաստատվում են Վրաստանի կառավարության որոշմամբ. 
ե) անհրաժեշտության դեպքում ստեղծում է հանրային իրավասության իրավաբանական անձեր, այդ թվում, մասնագիտացված  հաստատություններ, հաստատում է դրան դրույթները(կանոնակարգերը) և նշանակում է ներկայացուցչությանը իրավասու անձանց.
զ) հավաքում և վերլուծում է տեղեկատվությունը  մունիցիպալիտետի  մարմինների կողմից վարած սոցիալակն օգնության մասին.
է) իրականացնում է Վրաստանի օրենսդրությամբ սահմանված այլ իրավասություններ: 
2. Մունիցիպալիտետի և Աբխազիայի և Աջարիայի Ինքնավար Հանրապետությունների տարածքներում սոցիալակն ծրագրերի  իրականացման ժամանակ մունիցիպալիտետի և Աբխազիայի և Աջարիայի Ինքնավար Հանրապետությունների համապատասխան մարմինները, նախարարությունը կամ/և գործակալությունը, ըստ անհրաժեշտության, ապահովում են բենեֆիցիարների մասին իրենց ձեռքին ունեցած տվյալների փոխադարձ հասանելիությունը՝ փոխադարձ համաձայնեցրած ձևաչափով: 
Վրաստանի 2020 թվականի հուլիսի  15-ի օրենք  №6889 – կայքէջ, 28.07.2020թ.

Հոդված 17. Գործակալության իրավասությունները և իրավունք-պարտականությունները 
Գործակալությունը  սույն օրենքով և դրույթով շնորհված  իրավասության շրջանակներում՝ 
ա) (հանված է  - 09.06.2021, №608).
բ) (հանված է - 09.06.2021, №608).
գ) վարում է երկրում ապրող սոցիալապպես անապահով ընտանիքների  տվյալների միասնական բազան և մարդու սոցիալական իրավունքների և ազատությունների պաշտպանության և սոցիալակն օգնության արդյունավետության մոնիտորինգի նպատակով ապահովում է կենսաապահովման նպաստ ստացող ընտանիքների մասին տեղեկության հանրայնությունը.
դ) վարում է մունիցիպալիտետում գրանցված  անօթևան անձանց միասնական ռեեստրը. 
ե) ապահովում է համապատասխան դրամական սոցիալական օգնության կառավարումը.
ե1) իրավասու է նամակագրության և իր գործունեության մեջ օգտագործել  համապատասխան ծրագրային ապահովում, կառավարման ավտոմատացված գործիքներ և էլեկտրոնային փաստաթղթաշրջանառություան համակարգ: Բացի դրանից, էլեկտրոնային ձևով ուղարկված ցանկացած հաղորդագրություն կամ այլ փաստաթուղթ համարվում է հանձնված՝ հասցեատիրոջ կողմից ստանալուց հետո: 
զ) (հանված է).
է) իրականացնում է Վրաստանի օրենսդրությամբ սահմանված այլ իրավասություններ:  
Վրաստանի  2008 թվականի դեկտեմբերի 26-ի օրենք №884 - ՎՕՏ I, №40, 29.12.2008 թ.,  հոդվ.288
Վրաստանի 2009 թվականի դեկտեմբերի  18-ի օրենք №2386-ՎՕՏI, №50, 31.12.2009թ., հոդվ.403
Վրաստանի 2012 թվականի ապրիլի  24-ի օրենք  №6061 – կայքէջ, 07.05.2012թ. 
Վրաստանի 2017 թվականի ապրիլի 21-ի օրենք №663 –կայքէջ,  10.05.2017թ. 
Վրաստանի 2020 թվականի հուլիսի  15-ի օրենք  №6889 – կայքէջ, 28.07.2020թ. 
Վրաստանի 2021 թվականի հունիսի  9-ի օրենք  №608 – կայքէջ,14.06.2021թ.

Հոդված 18. Մունիցիպալ մարմինների իրավասությունները և իրավունք-պարտականությունները
Մունիցիպալիտետի գործադիր մարմինները՝  
ա) Վրաստանի օրենսդրությամբ սահմանված կարգով մասնակցում են գնահատման համակարգին.  
բ) անօթևան անձնաց ապահովոււմ են  ապաստարանով.
գ) վարում են ապաստարանում գտնվող  անձանց գրանցումը. 
դ)	ապահովում են գրանցված անօթևան անձնաց մասին տեղեկատվության գործակալության համար   հասանելիությունը:
Վրաստանիի 2020 թվականի հուլիսի 15-ի օրենքը  №6889 – կայքէջ, 28.07.2020թ.

Հոդված 19. Աբխազիայի և Աջարիայի Ինքնավար Հանրապետությունների տարածքում սոցիալական օգնության ոլորտում իրավասու մարմինները 
1. Աբխազիայի և Աջարիայի Ինքնավար Հանրապետությունների համապատասխան մարմինները սոցիալակն օգնության ոլորտում իրականացնում են հետևյալ գործունեությունը՝  
ա) Աբխազիայի և Աջարիայի Ինքնավար Հանրապետությունների պետական մարմինների կողմից ինքնավար հանրապետության տարածքում ապրող ընտանիքների համար ցուցաբերած օգնության մասին տեղեկության հավաքումը և վերլուծումը և դրանք իրենց նախարարության համար հասանելիությունը. 
բ) անօթևան անձանց ռեեստրի վարումը և համապատասխան տեղեկության ՝նախարարության համար հասանելիությունը:
2. Աբխազիայի և Աջարիայի Ինքնավար Հանրապետությունների համապատասխան մարմիններին հոգաբարձության և խնամակալության մարմնի գործառույթների  փոխանցումը  թույլատրվում է Վրաստանի կառավարության որոշմամբ: 
Հոդված 20. (հանված է)
Վրաստանի 2008թվականի դեկտեմբերի 26-ի օրենք  №884 - ՎՕՏ I, №40, 29.12.2008 թ.,  հոդվ.288
Վրաստանի 2009 թվականի դեկտեմբերի 18-ի օրենք №2386-ՎՕՏ I, №50, 31.12.2009թ., հոդվ.403

Հոդված 21. Բենեֆիցիարների պարտականությունները 
1. Սույն օրենքով նախատեսված սոցիալակն օգնություն փնտրող անձը (ընտանքիը) և բենեֆիցիարը պարտավոր են պաշպանել համապատասխան  օրենսդրությամբ նախատեսված իրավունք-պարտականությունները: 
2. Վերաինտեգրման նպաստ ստանալու դեպքում կենսաբանական ընտանիքի պարտականությունները սահմանվում են պետության և կենսաբանական ընտանիքի միջև կնքված պայմանագրով, որի հիման վրա այդ ընտանիքը պարտավորվում է պաշտպանել երեխայի իրավունքները և նրան պատշաճ խնմք ցուցաբերել: 
3. Վերաինտեգրման  նպաստ ստանալու դեպքում պայմանագրի  պայմանների խախտման դեպքում կենսաբանական ընտանիքը Վրաստանի օրենսդրությամբ  սահմանված  ժամանկահատվածում կորցնում է սույն օրենքով սահմանված դրամական սոցիալական  օգնություն ստանալու իրավունքը, իսկ վերաինտեգրված երեխայի հարցը լուծվում է երեխայի շահերի գերակա պաշտպանությամբ: 	
Գլուխ  V. Սոցիալական օգնության մասին որոշման բողոքարկումը

Հոդված  22. Բողոքարկման ընդհանուր սկզբունքները
1. Անձն իրավունք ունի իր իրավունքները և ազատությունները պաշտպանելու համար դիմել դատարան:  
2. (ուժը կորցրած է՝ Վրաստանի  Սահմանադրական դատարանի 2009 թվականի օգոստոսի 27-ի որոշում№1/2/434 – ՎՕՏ IV, №60, 03.09.2009թ., էջ 1) 
Վրաստանի  Սահմանադրական դատարանի 2009 թվականի օգոստոսի 27 որոշում  №1/2/434 – ՎՕՏ IV, №60,03.09.2009թ., էջ1

Հոդված  23. (հանված է) 
Վրաստանի 2009 թվականի դեկտեմբերի 18-ի օրենք №2386-ՎՕՏ I, №50, 31.12.2009թ., հոդվ.403
Գլուխ VI. Սոցիալական օգնության ֆինանսավորումը
Հոդված 24. Սոցիալական օգնության ֆինասավորման աղբյուրները
1. Սոցիալական օգնության ֆինանսավորման աղբյուրներն են՝
ա) Վրաստանի պետական բյուջեն.
բ) Աբխազիայի և Աջարիայի Ինքնավար Հանրապետությունների պետական բյուջեները. 
գ) մունիցիպալիտետների բյուջեները.
դ) բենեֆիցիարի կամ նրա ներկայացուցչի կողմից վճարված գումարը.  
ե) նվիրատվությունները.
զ) այլ աղբյուրներ, որոնք թուլատրելի են տրված Վրաստանի օրենսդրությամբ:
2. Դրամական սոցիալակն օգնության հիմնական աղբյուրը Վրաստանի պետական բյուջեն է:  
3. Աբխզիայի և Աջարիայի  ինքնավար Հանրապետությունների և մունիցիպալիտետների համապատասխան մարմինները իրավասու են, սույն օրենքով սահմանված սոցիալական օգնության տեսակներին համապատասխան, լրացուցիչ ֆինասավորել իրենց գործունեության տարածքում նույն օրենքով սահմանված սոցիալական օգնությունները: 
Վրաստանի 2020 թվականի հուլիսի 15-ի օրենք  №6889 – կայքէջ,  28.07.2020թ. 
Գլուխ VII. Անցողիկ դրույթներ
Հոդված25. (հանված է)
Վրաստանի  2008 թվականի դեկտեմբերի 26-ի օրենք №884 - ՎՕՏ I, №40, 29.12.2008 թ., հոդվ.288
Վրաստանի  2009 թվականի դեկտեբերի 18-ի օրենք №2386-ՎՕՏ I, №50, 31.12.2009թ., հոդվ.  403

Հոդված 26. Օրենքի ուժի մեջ մտնելու հետ կապված անցկացվելիք միջոցառումները  
1. Սույն օրենքի ուժի մեջ մտնելու հետ կապված ուժը կորցրած ճանաչել «Պատերազմի և զինված ուժերի  վետերանների մասին» Վրաստանի օրենքի 14-րդ հոդվածի  առաջին կետի «գ» ենթակետով, 15-րդ հոդվածի «գ» ենթակետով, 16-րդ հոդվածի 2-րդ կետի «գ» երնթակետով և 17-րդ հոդվածի  «բ» ենթակետով նախատեսած  կենցաղային-կոմունալ ծառայության զեղչերը: 
2. (հանված է – 24.04.2012, №6061):
3. Նախարարությունը Վրաստանի կրթության և գիտության նախարարության հետ համատեղ, այս օրենքի ուժի մեջ մտնելուց 3 ամիս հետո ապահովի երեխաների խնաամքի չափանիշի հաստատումը:  
4. (հանված է):
5. Մինչև 2009 թվականի հունվարի 1-ը «Ընդհանուր կրթության մասին» Վրաստանի օրենքի համաձայն, որպես հանրային իրավասության իրավբանական անձ  հիմնադրված որբ և ծնողական խնամքից զուրկ կամ/և սահմանափակ կարողություն ունեցող երեաների  դաստիարակչական և արտադպրոցական դաստիարակչական հաստատությունները համարել սույն օրենքի  համաձայն հիմնադրված հանրային իրավասության իրավաբանական անձ  և Վրաստանի աշխատանքի, առողջապահության և սոցիալական պաշտպանության նխարարը  պհովի այս հաստտությունների դրույթների (կանոնակարգերի) հաստատումը, պետկան վերահսկողության  իրակնացումը և ներկայացուցչությանը  իրավասու անձանց նշանակումը:
6. (հանված է):
7. (հանված է):
8. (հանված է):
9. Հոգաբարձության և խնամակալության գործառույթի Վրաստանի աշխատանքի, առողջապահության և սոցիալական պաշտպանության նախարարությանը փոխանցելու հետ կապված կազմակերպչական, տեխիկակաան և իրավական հարցերը կարգավորելու նպատակով, գործընթացի շարունակականությունը պահպանելու նպատակով, Վրաստանի կառավարությունն իրավասու է հրապարակել համապատասխան իրավական ակտ:   
10. Եթե նախարարությունը  իրականցրել է սույն հոդվածի 5-րդ կետի համաձայն հիմնադրած հաստատության վերակազմավորումը, ապա վերակազմավորման արդյունքում  ստեղծված հաստատությունը (հաստատությունները) «Հանրակրթական և դաստիարակչական հաստատությունների գործունեության լիցենզավորման մասին» Վրաստանի օրենքի  նպտակների համար  համարել լիցենզավորված:   
11. Նախարարի հրամանով հնարավոր է իրականացվի  նախարարության պետական վերահսկողության տակ գտնվող, նրա համակարգում առկա մասնագիտացված հաստատությունների հանրային իրավասության իրավաբանական անձի ձևով հիմնադրումը/վերակազմավորումը/լուծարումը (չնայած այս հանրային իրավասության իրավաբանական անձերի  հիմնադրման ժամանակի և ակտի), դրույթի հաստատումը և ներկայացուցչության հարցում իրավասու անձի նշանակում/ազատումը: 
12. (հանված է - 22.06.2016, №5447):
Վրաստանի 2008 թվականի դեկտեմբերի 26-ի օրենք №884 - ՎՕՏ I, №40, 29.12.2008 թ.,  հոդվ.288
Վրաստանի  2009 թվականի դեկտեմբերի 1-ի օրենք2169-ՎՕՏ I, №42, 10.12.2009წ., հոդվ.307
Վրաստանի 2009  թվականի դեկտեմբերի 18-ի օրենք №2386-ՎՕՏ I, №50, 31.12.2009წ., հոդվ.403
Վրաստանի 2010 թվականի հուլիսիս 16-ի օրենք №3441-ՎՕՏ I, №42, 22.07.2010թ., հոդվ.265
Վրաստանի 2012 թվականի ապրիլի 24-ի օրենք №6061 – կայքէջ, 07.05.2012թ. 
Վրաստանի  2016 թվականի հունիսի 22-ի օրենք  №5447 – կայքէջ. 12.07.2016թ.

Հոդված 261. Ավել տված ապրուստի նպաստի  և սոցիալական փաթեթի օրինականացում 
1. Մինչև 2021 թվականի ապրիլի  1 ավել տված  ապրելու նպաստը  և սոցիալական փաթեթը համարվում է օրինականացված և ենթակա չէ վերադարձնելու: 
2. Ընդհատել սույն հոդվածի առաջին կետով օրինականացված կենսապահովման և սոցիալական փաթեթի վերադարձի վերաբերյալ գործերով վարչական, դատական և կատարողական վարույթը:   
3. Մինչև 2021 թվականի ապրիլի 1-ը պահված  կենսաապահովման նպաստի և սոցիալական փաթեթի  գումարները, ինչպես նաև ապրելու նպաստի և սոցիալական փաթեթի  չափից ավելի  տրամադրելու պատճառով համապատասխան  պարտք ունեցող  անձի կողմից Վրաստանի  պետական բյուջե ցանկացած  այլ ձևով մուծած գումարը  ենթակա չէ վերադարձի: 
Վրաստանի  2015 թվականի ապրիլի 2-ի օրենք №3436 – կայքէջ, 08.04.2015թ. 
Վրաստանի 2016 թվականի դեկտեմբերի 22-ի օրենք №197 – կայքէջ, 29.12.2016թ. 
Վրաստանի 2021 թվականի հունիսի 9-ի օրենք  №608 – կայքէջ, 14.06.2021թ.
 
Գլուխ VIII. Եզրահանգիչ  դրույթներ
Հոդված  27. Օրենքի  ուժի մեջ մտնելը
1. Սույն օրենքը, բացի 6-րդ, 9-րդ, 10-րդ, 12-րդ, 14-րդ, 15-րդ հոդվածների, 16-րդ հոդվածի «ե» ենթակետի, 17-րդ, 19-րդ հոդվածների և 21-րդ հոդվածի 2-րդ և 3-րդ ենթակետերի, ուժի մեջ մտնի  2007 թվականի հունվարի 1-ից:  
2. Սույն օրենքի 6-րդ, 9-րդ, 10-րդ, 12-րդ, 14-րդ, 15-րդ հոդվածները, 16-րդ հոդվածի «ե» ենթակետը, 17-րդ, 19-րդ հոդվածները և 21-րդ հոդվածի 2-րդ և 3-րդ կետերն ուժի մեջ մտնեն 2008 թվականի սեպտեմբերի 1-ից:  
Վրաստանի նախագահ
Մ. Սաակաշվիլի
Թբիլիսի, 

2006 թվականի դեկտեմբերի 29:
№4289–რს

